Любовь ТИХОНОВА

«Чыдонтэм тулыс уйлэсь» калык уг ӵыды
Национальной библиотекаын ортчиз Удмурт театрлэн нырысетӥ художественной кивалтӥсезлы, драматурглы, артистлы, кылбурчилы но прозаиклы Игнатий Гавриловлы вордскемез дырысен 100 ар тырмонлы сйзем ӝыт.

Игнатий Гавриловичлэн книгаосыныз, со сярысь тодэ ваёнъёсын, туспуктэмъёсын бадӟым выставка радъямын вал. Озьы син азе яркыт пуксизы Можга ёросысь Сибы гурт, солэн дано но йӧно дышетйсез Вера Толстая.

Игнатий
Гаврилов Быдӟым войнаын ожгарчи но, военной журналист но вал. Театрын ужам сяна, Удмурт АССР-ысь Писательёслэн огазеяськонэнызы кивалтйз, УАССР-ысь Верховной Советлэн депутатэз вал.

Игнатий Гавриловичлэсь чебересь кырӟанъёссэ – «Чыдонтэм тулыс уй», «Гумы», «Шудэлэ тӥ, серектэ», «Уй пеймыт вал соку» – али ке но калык яратыса кырӟа.

Игнатий Гаврилович удмурт калык но Удмурт театр понна туж трос лэсьтӥз. Удмурт театрысь артистъёс Игнатий Гавриловичлэсь кылбуръёссэ лыдӟизы, пьесаосысьтыз люкетъёссэ возьматӥзы. Театрысь режиссёр Леонид Романов ӵош ужам вакытъёссэс тодаз вайиз.

Ӝытэз дасяз но нуиз Удмурт Республикаысь культура удысысь дано ужась Анна Евсеева. Анна Яковлевна Гаврилов кузпалъёслэн нылпиосынызы – Тамараен но Лёваен – ӵош шудыса, огвакытэ будӥллям.

Гавриловъёслэн Тамара нылзы улонысь кошкемын ини. Со Москваысь консерваториез йылпумъяз вал. Нош Лёва – инженер-авиаконструктор. Но тазалыкез лябен та ӝытэ лыктыны ӧз быгаты. Озьы ке но, атаезлы сӥзьыса, чебер кылбур гожтыса келям.

